
Нэг: Шалгасан гомдол, мэдээлэл 

 

1.1 Шалгасан гомдол, мэдээллийн талаар: 

Дундговь аймаг дахь Цагдаагийн газар нь 2020 оны эхний 02 дугаар сард иргэн, 

хуулийн этгээдээс гэмт хэрэг, зөрчлийн шинжтэй 298 гомдол, мэдээлэл хүлээн авч шалгасан 

нь өмнөх оны мөн үетэй харьцуулбал 28 гомдол, мэдээллээр буюу 8.6 хувиар хүлээн авсан 

гомдол, мэдээллийн тоо буурсан байна. 

Үүнээс 140 буюу 47 хувь нь гэмт хэргийн шинжтэй, 158 буюу 53 хувь нь зөрчлийн 

шинжтэй гомдол, мэдээллүүд байна. 

Гэмт хэргийн шинжтэй гомдол, мэдээлэл өмнөх оны мөн үеэс 7.7 хувиар өсч, зөрчлийн 

шинжтэй гомдол, мэдээлэл 19.4 хувиар буурсан байна. 

Гэмт хэргийн шинжтэй гомдол, мэдээллийн 87 буюу 62.2 хувийг хэрэг бүртгэлийн хэрэг 

нээж, 49 буюу 35 хувийг хэрэг бүртгэлийн хэрэг нээхээс татгалзаж шийдвэрлэсэн. 

Нийт шийдвэрлэсэн гомдол, мэдээллээс хэрэг бүртгэлийн хэрэг нээн шалгасан гомдол 

мэдээлэл нь өмнөх оны мөн үеэс 89.2 хувиар өсч, хэрэг бүртгэлийн хэрэг нээхээс татгалзаж 

шийдвэрлэсэн гомдол мэдээлэл нь 36.4 хувиар буурсан байна. 

Зөрчлийн шинжтэй гомдол, мэдээллийн 96 буюу 60.7 хувийг зөрчлийн хэрэг нээсэн 

болон хялбаршуулсан журмаар, 58 буюу 36.7 хувийг зөрчлийн хэрэг нээхээс татгалзаж 

шийдвэрлэсэн байна. 

Гэмт хэрэг, зөрчлийн шинжтэй гомдол, мэдээллийн 107 буюу 35.9 хувийг хэрэг 

бүртгэлийн хэрэг болон зөрчлийн хэрэг нээхээс татгалзаж шийдвэрлэжээ. 

2020 оны эхний 02 дугаар сард 150 гомдол, мэдээлэл буюу нийт хүлээн авсан гомдол, 

мэдээллийн 7 буюу 4.6 хувь нь шийдвэрлэгдээгүй байна. 

 

1.2 Гомдол мэдээллийг шийдвэрлэсэн хугацаа: Гэмт хэргийн шинжтэй гомдол, 

мэдээллийн 133 буюу 95 хувийг 5 хоногт, 4 буюу 2.8 хувийг 6 ба түүнээс дээш хоногт, 

Зөрчлийн шинжтэй гомдол, мэдээллийн 115 буюу 72.8 хувийг 3 хоногт, 39 буюу 24.7 хувийг 4 

ба түүнээс дээш хоногт тус тус шалгаж шийдвэрлэсэн байна. 

 

Хоёр. Бүртгэгдсэн гэмт хэрэг 

 

2.1  Бүртгэгдсэн нийт гэмт хэргийн талаар: 

2020 оны эхний 02 дугаар сард Улсын хэмжээнд 7436 гэмт хэрэг бүртгэгдсэний 80 буюу 

1.1 хувийг, орон нутагт нийт 2335 гэмт хэрэг бүртгэгдсэний 3.4 хувийг тус тус  Дундговь аймагт 

бүртгэгдсэн гэмт хэрэг эзэлж, өмнөх оны мөн үеэс 35 хэргээр буюу 77.8 хувиар гэмт хэргийн 

гаралт өссөн байна. 

Нийт гэмт хэргийн 43 буюу 53.7 хувь нь аймгийн  төв буюу Сайнцагаан суманд  

бүртгэгдэж, өмнөх оны мөн үеэс 2.1 дахин өссөн байна 

Бүртгэгдсэн гэмт хэргийн тоо /сүүлийн 5 жилээр өссөн дүн/ 

 
 

Бүртгэгдсэн нийт гэмт хэргийн 22 буюу 27.5 хувь нь хүний эрүүл мэндийн халдашгүй 

байдлын эсрэг гэмт хэрэг, 18 буюу 22.5 хувь нь хулгайлах гэмт хэрэг, 7 буюу 8.7 хувь нь 

залилах гэмт хэрэг, 6 буюу 7.5 хувь хүрээлэн байгаа орчны эсрэг гэмт хэргүүд байгаа бөгөөд 

эдгээр гэмт хэргүүд нийт хэргийн  66.3 хувийг эзэлж байна. 

Нийт гэмт хэргийн гаралт өсөхөд , хүний эрүүл мэндийн халдашгүй байдлын эсрэг гэмт 

хэрэг өмнөх оны мөн үеэс 2 дахин, хулгайлах гэмт хэрэг өмнөх оны мөн үеэс 80 хувь, залилах 

гэмт хэрэг өмнөх оны мөн үеэс 3.5 дахин, хүрээлэн байгаа орчны эсрэг гэмт хэрэг  өмнөх оны 

үеэс 6 дахин өссөн нь тус тус шууд нөлөөлсөн байна. 

 

2.2 Сүүлийн 12 сард бүртгэгдсэн гэмт хэрэг / тухайн сар/ 

 
 

Гэмт хэргийн гаралтыг төвийн бүсийн аймгуудтай харьцуулж үзвэл: 

 
 

2020 оны эхний 02 дугаар сард Дундговь аймагт гэмт хэргийн гаралт 77.8 хувиар өссөн 

бол бусад төвийн бүсийн Өмнөговь аймагт гэмт хэргийн гаралт 15.8 хувиар, Говьсүмбэр 

аймагт 40.6 хувиар тус тус өссөн. Дорноговь аймагт 0.9 хувиар буурсан байна. 

Гэмт хэргийн улмаас иргэд, аж ахуйн нэгж, байгууллагад учирсан 197.5 /Нэг зуун ерэн 

долоо аравны таван сая/ төгрөгийн хохирлоос 12.5 сая төгрөгийн хохирлыг мөрдөн 

байцаалтын шатанд нөхөн төлүүлж, гэмт хэргийн улмаас учирсан хохирлын нөхөн төлүүлэлт 

6.5 хувьтай байгаа нь өмнөх оны мөн үеэс 7.2 пунктээр өссөн. Тайлангийн хугацаанд 5 сая 

төгрөгний эд хөрөнгө битүүмжилсэн байна. 

Гэмт хэргийн улмаас 78 иргэн хохирч, 3 хүн нас барж, 27 хүн гэмтсэн нь өмнөх оны мөн 

үетэй харьцуулбал хохирсон хүний тоо 69.6 хувиар, гэмтсэн хүн 68.7 хувиар өсч, нас барсан 

хүний тоо  25 хувиар буурсан байна.  

Гэмт хэрэгт нийт 12 хүн холбогдон шалгагдсан нь өмнөх оны мөн үетэй харьцуулахад 

2 холбогдогчоор буюу 20 хувь өссөн. 

Нийт гэмт хэрэгт холбогдогчийн 3 буюу 25 хувь нь эмэгтэй хүн, 18 хүртэлх насны 

холбогдогч байхгүй, 5 буюу 41.6 хувийг малчин иргэд эзэлж байгаа нь өмнөх оны мөн үеэс 

эмэгтэй холбогдогчийн тоо 3 дахин, малчин холбогдогчийн тоо 25 хувиар тус тус өсч, 18 

хүртэлх насны холбогдогчийн тоо 100 хувиар буурсан байна. 

2.3 Гэмт хэргийн илрүлэлтийн хувь: 

Гэмт хэргийн илрүүлэлт Улсын хэмжээнд 19.7 хувьтай, Дундговь аймагт 15.4 хувьтай 

байгаа нь өмнөх оны мөн үеийнхээс Улсын хэмжээнд 6.9 пунктээр өссөн бол, Дундговь аймагт 

ижил түвшинд байна./2019 оны мөн үед гэмт хэргийн илрүүлэлт 15,4 хувьтай байсан./ Гэмт 

хэргийн илрүүлэлт улсын дунджаас 4.3 пунктээр доогуур байна. 

Гэмт хэргийн илрүүлэлт Дундговь аймагт 15.4 хувьтай байгаа нь бусад ойролцоо аймаг  

Өмнөговь аймгийн илрүүлэлтээс 16.6 пунктээр, Дорноговь аймгийн илрүүлэлтээс 2.4 пунктээр 

тус тус доогуур, Говьсүмбэр аймгийн илрүүлэлтээс 8.7 пунктээр дээгүүр байна. 

 

2.4 Хэрэг бүртгэлтийн хэрэг нээсэн: 

- 78 гэмт хэрэгт хэрэг бүртгэлтийн хэрэг нээсэн нь өмнөх оны мөн үеэс 39 хэргээр буюу 

2 дахин өссөн. 

- Үүнээс 12 хэрэгт яллагдагчаар татах тогтоол үйлдсэн нь өмнөх оны мөн үеэс 6 хэргээр 

буюу 2 дахин өсч, гэмт хэргийн илрүүлэлт өмнөх оны мөн үетэй ижил түвшинд байна. 

 

2.5 Эрүүгийн хэрэг үүсгэж, яллагдагчаар татах тогтоол үйлдээгүй гэмт хэрэг: 

- 66 гэмт хэргийг эрүүгийн хэрэг үүсгэж яллагдагчаар татаагүй байгаа нь өмнөх оны мөн 

үеэс 33 хэргээр буюу 2 дахин өссөн. Дээрх 66 хэргийг төрлөөр нь авч үзвэл: 

 
 

Нийт 66 хэргийн 54 буюу 81,8 хувь нь Эрүүгийн цагдаагийн тасаг, Мөрдөн байцаах 

тасгуудад, 12 буюу 18,2 хувь нь Хэрэг бүртгэх тасагт шалгагдаж байна. 

2.6 Гэмт хэргийн илрүүлэлт сумдаар: 

 
 

2.7 Гэмт хэрэг үйлдэгдсэн байдлаар:  

Нийт гэмт хэргийн 6 буюу 7.5 хувь нь согтуугаар, 4 буюу 5 хувь нь эмэгтэй хүн оролцож, 

7 буюу 8,7 хувь нь бүлэглэн үйлдэгдсэн байна.  

Өмнөх оны мөн үетэй харьцуулбал: Эмэгтэй хүн оролцсон гэмт хэрэг 4 бүртгэгдэж 3 

хэргээр буюу 4 дахин, согтуугаар үйлдэгдсэн гэмт хэрэг 6 бүртгэгдэж 2 хэргээр буюу 50 хувиар, 

бүлэглэн үйлдсэн гэмт хэрэг 7 бүртгэгдэж 5 хэргээр буюу 3.5 дахин тус тус өсч, гэр бүлийн 

хүчирхийллийн улмаас үйлдэгдсэн болон насанд хүрээгүй хүн оролцсон гэмт хэргүүд 

бүртгэгдээгүй байна. 

 

2.8 Аймгийн төвд үйлдэгдсэн 43 гэмт хэргийн гаралт /багаар/: 

➢ Төвийн баг: Нарлаг 7-р багт 19 хэрэг бүртгэгдэж 11 хэргээр буюу 2.4 дахин гэмт  

хэрэг өссөн байна. 

➢ Гэр хорооллын багуудаас: Аривжих 5-р багт 7 хэрэг бүртгэгдэж 7 хэргээр буюу 

7 дахин, Боржигон 6-р багт 6 хэрэг бүртгэгдэж 3 хэргээр буюу 2 дахин, Мандал 

9-р багт 8 хэрэг бүртгэгдэж 5 хэргээр буюу 2.6 дахин тус тус өсч, Айраг 8-р багт 

1 хэрэг  бүртгэгдэж 2 хэргээр буюу 66.6 хувиар хэрэг буурсан байна. 

➢ Хөдөөний багууд: Наран 1-р багт 2 хэрэг бүртгэгдэж 2 хэргээр буюу 2 дахин 

гэмт хэрэг өссөн байна. 

2.9 Үйлдэгдсэн газраар: 

Дундговь аймагт үйлдэгдэж, бүртгэгдсэн 80 гэмт хэргийн 27 буюу 33.7 хувь нь гэр, орон 

сууцанд, 13 буюу 16.3 хувь нь гудамж талбайд, 1 буюу 1.3 хувь нь олон нийтийн газар, төрийн 

байгууллага, нийтийн тээвэрт, 3 буюу 3.7 хувь нь авто замд, 5 буюу 6.2 хувь нь аж ахуйн 

нэгжид, 30 буюу 37.5 хувь нь бусад газарт  үйлдэгдсэн байна. 

Өсөлт, бууралт: Өмнөх оны мөн үетэй харьцуулахад гэр, орон сууцанд үйлдэгдсэн 

гэмт хэрэг 2.7 дахин, гудамж талбайд үйлдэгдсэн гэмт хэрэг 6.5 дахин, аж ахуйн нэгжид 

үйлдэгдсэн гэмт хэрэг 2.5 дахин, бусад газар үйлдэгдсэн гэмт хэрэг 50 хувиар тус тус өсч, авто 

замд үйлдэгдсэн гэмт хэрэг 40 хувь, төрийн байгууллага,  олон нийтийн газар үйлдэгдсэн гэмт 

хэрэг тус тус  66.6 буурсан. 

 

2.10 Гэмт хэргийн бүтэц:  

- Эдийн засгийн гэмт хэрэг 1 бүртгэгдэж, 1 хэргээр буюу 1 дахин, дээрэмдэх, хөрөнгө 

завших, эд хөрөнгө устгах, гэмтээх гэмт хэрэг 2 бүртгэгдэж, 2 хэргээр буюу тус тус 2 дахин,  

алдаатай гүйлгээ, андуурагдсан илгээмж, эд хөрөнгө, алдуул мал завших гэмт хэрэг  3 

бүртгэгдэж, 3 хэргээр буюу 3 дахин, хүчиндэх гэмт хэрэг 4 бүртгэгдэж, 4 хэргээр буюу 4 дахин, 

хүрээлэн байгаа орчны эсрэг гэмт хэрэг 6 бүртгэгдэж, 6 хэргээр буюу 6 дахин, залилах гэмт 

хэрэг 7 бүртгэгдэж, 5 хэргээр буюу 3.5 дахин, хулгайлах гэмт хэрэг 18 бүртгэгдэж, 8 хэргээр 

буюу 80 хувь, хүний эрүүл мэндийн халдашгүй байдлын эсрэг гэмт хэрэг 22 бүртгэгдэж, 11 

хэргээр буюу 2 дахин тус тус өссөн байна.  

- Мал хулгайлах гэмт хэрэг 6 бүртгэгдэж, 14.3 хувиар, хөдөлгөөний аюулгүй байдал, 

тээврийн хэрэгслийн ашиглалтын журмын эсрэг гэмт хэрэг 3 бүртгэгдэж, 3 хэргээр буюу 50 

хувиар тус тус буурч, хүнийг амиа хорлох нөхцөл байдалд хүргэх, нийтийн албаны ашиг 

сонирхлын эсрэг гэмт хэрэг 2 бүртгэгдэж, тус тус өмнөх оны мөн үетэй  ижил түвшинд байна. 

 

2.11 Гэмт хэрэг үйлдэгдсэн гараг, цаг хугацаагаар:  

06-14 цагийн хооронд 10 гэмт хэрэг бүртгэгдэж, 12.5 хувийг, 14-19 цагийн хооронд 18 

гэмт хэрэг бүртгэгдэж, 22.5 хувийг, 19-22 цагийн хооронд 6 гэмт хэрэг бүртгэгдэж, 7.5 хувийг, 

22-06 цагийн хооронд 46 гэмт хэрэг бүртгэгдэж нийт хэргийн 57.5 хувийг тус тус эзэлж 

байна. 

➢ Даваа гарагт 11 хэрэг бүртгэгдэж, нийт хэргийн 13.7 хувийг, 

➢ Мягмар гарагт 12 хэрэг бүртгэгдэж, нийт хэргийн 15 хувийг, 

➢ Лхагва гарагт 18 хэрэг бүртгэгдэж, 22.5 хувийг,  

➢ Пүрэв гарагт 12 хэрэг бүртгэгдэж, 15 хувийг, 

➢ Баасан гарагт 11 хэрэг бүртгэгдэж, 13.7 хувийг, 

➢ Бямба гарагт 7 хэрэг бүртгэгдэж, 8.7 хувийг, 

➢ Ням гарагт 9 хэрэг бүртгэгдэж, нийт хэргийн 11.3 хувийг эзэлж байна. 

 

Гурав: Зөрчил  

 

3.1 Зөрчлийн нөхцөл байдлын талаар:  

Аймгийн хэмжээнд 2020 оны эхний 02 дугаар сард 3040 зөрчил шалгасан нь өмнөх оны 

мөн үеэс 151 зөрчлөөр буюу 5.2 хувиар, 3049 зөрчлийг шийдвэрлэсэн нь өмнөх оны мөн үетэй 

харьцуулахад 160 зөрчлөөр буюу 5.5 хувиар тус тус өссөн үзүүлэлттэй байна.   

Зөрчил гаргасан 3009  иргэнийг 89.950 сая төгрөгөөр торгох, торгож-тээврийн хэрэгсэл 

жолоодох эрх хасахаар 31 хүнийг, 9 хүнд баривчлах шийтгэл тус тус ногдуулсан байна. 

 Өмнөх оны мөн үетэй харьцуулбал:  Торгож-тээврийн хэрэгсэл жолоодох эрх хасах 

шийтгэл 31 хүнд ногдуулсан нь 32.6 хувиар, 9 хүнийг баривчлуулсан нь 40 хувиар, Согтуугаар 

тээврийн хэрэгсэл жолоодсон 37 зөрчил илрүүлсэн нь 59.5 хувиар тус тус буурсан байна. 

 

3.2 Согтууруулах ундаа хэрэглэсэн үедээ гэмт хэрэг, зөрчилд холбогдсон 

этгээдийг эрүүлжүүлэх үйл ажиллагаа: 

Нийт 73 хүн эрүүлжүүлэгдсэн нь өмнөх оны мөн үеэс 34 хүнээр буюу 31.7 хувиар 

эрүүлжүүлэгдсэн хүний тоо буурсан байна. 

Нийт эрүүлжүүлэгдсэн хүний 21.9 хувь нь гудамж талбайгаас, 58.9 хувь нь гэр, орон 

сууцнаас, 4.1 хувь нь байгууллага, аж ахуйн нэгжээс болон зочид буудлаас, 1.4 хувь нь үзвэр 

үйлчилгээний газраас, 9.6 хувь нь бусад газраас эрүүлжүүлэгдсэн байна. 

 

 

 

 

 

 

 



Албан хэрэгцээнд 

 

3.3 Сүүлийн 5 жилд эрүүлжүүлэгдсэн хүний тоо 

 
 

3.4 Захиргааны зөрчил үйлдэгдсэн газар: 

➢ Гэр орон сууцанд 16 

➢ Гудамж талбайд 9 

➢ Авто замд 65 

➢ Олон нийтийн газар 4 

➢ Нийтийн тээвэрт 2 

➢ Төрийн байгууллагад 2 

➢ Төрийн бус байгууллагад 0 

➢ Аж ахуйн нэгж 0 

➢ Бусад газар 6 бүртгэгдсэн байна. 

 

3.4 Нийт бүртгэгдсэн зөрчлийг үйлдэгдсэн цаг хугацаа, гарагаар нь: 

 

- 06-12 цагт 328 буюу 10.8%                     

- 19-24 цагт 1282 буюу 42.2%   

         

- 13-18 цагт 1365 буюу 44.9%                             

- 01-05 цагт 65 буюу 2.2% 

 

 

3.5 Зөрчил үйлдэгдсэн онцлог: 

➢ Согтуугаар 65 

➢ Эмэгтэй хүн оролцсон 4 

➢ Бүлэглэн 0 

➢ Хүүхэд оролцсон 1 

➢ Гэр бүлийн хүчирхийллийн улмаас үйлдэгдсэн 5 зөрчил тус тус бүртгэгдсэн байна. 

 

Гэр бүлийн хүчирхийлэл үйлдсэн  3 холбогчийн  2 нь гэр бүлийн гишүүн /нөхөр/, 1 нь 

бусад этгээд байна. 

Зөрчлийн улмаас 8 иргэн хохирсон ба үүнээс 5 буюу 62.5 хувь нь эмэгтэй, 1 буюу 12.5 

хувь нь насанд хүрээгүй хүн, 2 буюу 25 хувь нь гэр бүлийн хүчирхийллийн улмаас хохирсон 

хүн байна.  

Даваа 459 15.1% 

Мягмар 596 19.6% 

Лхагва 620 20.4% 

Пүрэв 477 15.7% 

Баасан 375 12.3% 

Бямба 234 7.7% 

Ням 279         9.2% 



Албан хэрэгцээнд 

Зөрчлийн улмаас иргэн, аж ахуйн нэгж байгууллагад 1.310 /нэг сая гурван зуун арван 

мянган/ төгрөгийн хохирол учирсанаас хохирлыг 100 хувь нөхөн төлүүлж, хохирол нөхөн 

төлүүлэлт 100 хувьтай байна. 

